
BOSNA I HERCEGOVINA 

Konkurencijsko vijeće 

 

БОСНА И ХЕРЦЕГОВИНА 

Конкуренцијсkи савјет 

 

 

Broj: 02-26-1-027-14-II/14 
Sarajevo,  13.11.2014. godine 

 

 

 

Na osnovu člana 25. stav (1) tačka e), člana 42. stav (1) tačka d), a u vezi sa članovima 12., 14., 16. i 

18. Zakona o konkurenciji („Službeni glasnik BiH“, br. 48/05, 76/07 i 80/09), rješavajući po Prijavi 
koncentracije privrednog subjekta Bingo d.o.o. Tuzla, ul. Bosanska poljana bb, Tuzla, podnesenoj 

putem advokata Dine Duraković Morankić, Kralja Tvrtka 6, 71 000 Sarajevo, zaprimljenoj dana 

05.08.2014. godine pod brojem: 02-26-1-027-II/14, Konkurencijsko vijeće Bosne i Hercegovine, na 

99. (devedesetdevetoj) sjednici održanoj dana 13.11.2014. godine, donijelo je 
 

 

R J E Š E NJ E 

 

 

1. Ocjenjuje se dopuštenom  koncentracija na tržištu trgovine na malo prehrambenim proizvodima i 
robom široke potrošnje koja nastaje sticanjem  kontrole privrednog subjekta Bingo d.o.o. Tuzla, 

ul. Bosanska poljana bb, Tuzla nad privrednim subjektima C.D.E.B, Trgovačko društvo d.o.o. 

Sarajevo, Stupska bb, Sarajevo  i European Retail Company d.o.o. Bijeljina, Trg kralja Petra I 

Karađorđevića na tržištu Bosne i Hercegovine kupovinom (..)1%  osnovnog kapitala.  
 

2. Ovo Rješenje o koncentraciji se upisuje u Registar koncentracija. 

 
3. Ovo Rješenje je konačno i bit će objavljeno u „Službenom glasniku BiH“, službenim glasilima 

entiteta i Brčko distrikta Bosne i Hercegovine. 

 

 
 

Obrazloženje 

 
Konkurencijsko vijeće je zaprimilo dana 05.08.2014. godine pod brojem: 02-26-1-027-II/14 Prijavu 

koncentracije (u daljem tekstu: Prijava), podnesenu putem advokata Dine Duraković Morankić, Kralja 

Tvrtka 6, 71 000 Sarajevo (na osnovu punomoći izdate dana 01.08.2014. godine u Tuzli), po kojoj 
privredni subjekt Bingo d.o.o. Tuzla, ul. Bosanska poljana bb, Tuzla (u daljem tekstu: Podnosilac 

prijave ili Bingo) namjerava steći (..)% osnovnog kapitala u privrednim subjektima C.D.E.B, 

Trgovačko društvo d.o.o. Sarajevo, Stupska bb, Sarajevo  i European Retail Company d.o.o. Bijeljina, 

Trg kralja Petra I Karađorđevića, Bijeljina (u daljem tekstu: C.D.E.B (Interex) i E.R.C.B ili ciljana 
društva). 

 

Prijava je zatim dopunjena podneskom broj: 02-26-1-027-1-II/14 dana 21.08.2014. godine, 
podneskom broj: 02-26-1-027-2-II/14 dana 09.09.2014. godine i podneskom broj: 02-26-1-027-3-II/14 

dana 17.09.2014. godine.  

 

                                                
1 (..) – podaci predstavljaju poslovnu tajnu 

Konkurencijsko vijeće je nakon uvida u dostavljenu Prijavu utvrdilo da ista nije kompletna i uredna te 

je zatražilo dopunu aktom broj: 02-26-1-027-4-II/14 dana 03.10.2014. godine i aktom broj: 02-26-1-

027-9-II/14 dana 23.10.2014. godine. 

 
Podnosilac prijave je predmetnu Prijavu dopunio podneskom broj: 02-26-1-027-5-II/14 dana 

26.09.2014. godine, podneskom broj: 02-26-1-027-6-II/14 dana 26.09.2014. godine, podneskom broj: 

02-26-1-027-10-II/14 dana 31.10.2014. godine i podneskom broj: 02-26-1-027-13-II/14 dana 
11.11.2014. godine. 

 

Konkurencijsko vijeće je, u skladu sa članom 16. stav (4) Zakona, dana 24.10.2014. godine  objavilo u 
dnevnim novinama Obavještenje o dostavljenoj Prijavi (akt broj: 02-26-1-027-7-II/14 dana), u kojem 

su objavljeni podaci o namjeravanoj koncentraciji, te su pozvane sve zainteresovane strane na 

dostavljanje pisanih komentara u vezi provođenja iste.  

Na predmetno Obavještenje nisu dostavljeni komentari. 
 

Nakon kompletiranja Prijave Konkurencijsko vijeće je izdalo Potvrdu o kompletnoj i urednoj prijavi, u 

smislu člana 30. stav (3) Zakona o konkurenciji (u daljem tekstu: Zakon), aktom broj: 02-26-1-027-11-
II/14 dana 10.11.2014. godine.  

 

Podnosilac prijave je u skladu s članom 30. stav (2) Zakona u istoj naveo da Prijavu nije podnio niti 
ima namjeru podnijeti ovlaštenim tijelima za ocjenu koncentracije izvan teritorije Bosne i 

Hercegovine. 

 

Konkurencijsko vijeće je u postupku ocjene dopuštenosti predmetne koncentracije utvrdilo slijedeće 
činjenice: 

 

Prijava je podnesena u smislu člana 16. stav (1) Zakona.  

 

Učesnici koncentracije 

 

Učesnici predmetne koncentracije su privredni subjekti Bingo d.o.o. Tuzla, ul. Bosanska poljana bb, 
Tuzla, C.D.E.B, Trgovačko društvo d.o.o. Sarajevo, Stupska bb, Sarajevo i European Retail Company 

d.o.o. Bijeljina, Trg kralja Petra I Karađorđevića, Bijeljina. 

 
Privredni subjekti C.D.E.B. i E.R.C.B. su dio ITM grupe, francuske grupacije koja je specijalizirana u 

maloprodaji prehrambenih roba i robe široke potrošnje. Tako C.D.E.B. u Bosni i Hercegovini upravlja 

objektima pod brendom InterEx. 
 

 

1. Privredni subjekt Bingo d.o.o., Podnosilac prijave 

 
Privredni subjekt Bingo d.o.o. export-import Tuzla, ul. Bosanska poljana bb, Tuzla je registrovan u 

sudskom registru Općinskog suda u Tuzli pod brojem: 1-5356. U vlasništvu je fizičkog lica Senada 

Džambića, (..), Tuzla. Članovi uprave privrednog subjekta Bingo su fizička lica Senad Džambić, 
direktor, Ljiljana Kunosić, izvršna direktorica i Jasmin Osmanović, izvršni direktor.  

 

Osnovna registrovana djelatnost Podnosioca prijave je trgovina na malo prehrambenim proizvodima i 
robom široke potrošnje. Svoju poslovnu djelatnost obavlja na području cijele Bosne i Hercegovine u 

(..) objekata. Privredni subjekt Bingo je, pored navedenog, ekskluzivni zastupnik robne marke S' 

Oliver te prodaju odjevnih predmeta ove robne marke obavlja u (..) specijalizirana objekta u okviru 

Bingo objekata u (..).  
U objektima Bingo se nalaze i ugostiteljski objekti (kafići, restorani ili picerije) u kojima Bingo 

obavlja poslove iz oblasti ugostiteljstva. Ukupan broj ovakvih objekata je (..) i nalaze se u svim većim 

objektima Bingo.  Poslovne aktivnosti zamjene valuta, u saradnji sa Reiffeisen bank d.d, Podnosilac 
prijave obavlja u (..) mjenjačnici u svim većim objektima Bingo.  

Privredni subjekt Bingo vrši iznajmljivanje poslovnih prostora trećim licima u okviru svojih većih 

prodajnih objekata. 

 

Pored navedenog, Podnosilac prijave je u 2014. godini započeo djelatnost proizvodnje jaja.  
 

Privredni subjekt Bingo posluje preko svoje mreže od (..) maloprodajnih objekata (minimarketi, 

supermarketi, hipermarketi i tržni centri). Pored navedenog ima još (..) maloprodajna objekta – 
specijalizirane prodavnice u kojima prodaje odjeću robne marke S Oliver i (..) maloprodajni objekat u 

kojima se prodaju proizvodi marke Carpisa.  

Nakon podnošenja predmetne Prijave otvoren je još jedan maloprodajni objekat kategorije 
hipermarketa u Srebreniku.  

 

 

1.1. Povezana društva privrednog subjekta Bingo d.o.o. (Bingo grupacija) 

 

Privredni subjekt Bingo d.o.o. i njegov vlasnik i osnivač Senad Dzambić u 11 privrednih subjekata 

imaju vlasničke udjele i to: 
 

- Privredni subjekt Hekom d.o.o. Mostar koji je u (..)% vlasništvu privrednog subjekta Bingo i 

čija je osnovna registrovana djelatnost trgovina na malo u nespecijalizovanim prodavnicama 
pretežno hrane, pića i duhanskih proizvoda; 

- Privredni subjekt Wilson d.o.o. Sarajevo koji je u (..)% vlasništvu privrednog subjekta Bingo 

i čija je osnovna registrovana djelatnost kupovina i prodaja vlastitih nekretnina; 

- Privredni subjekt MIP MANAGEMENT d.o.o. Čitluk koji je bio u (..)% vlasništvu 
privrednog subjekta Bingo i čija je osnovna registrovana djelatnost bila iznajmljivanje i 

upravljanje vlastitim nekretninama ili nekretninama uzetim u zakup; u međuvremenu 

privredni subjekt MIP MANAGEMENT d.o.o. Čitluk je podjeljen između privrednih 
subjekata MIP PARK &SHOP d.o.o. Čitluk sa kojim Podnosilac prijave nije povezan i 

novoosnovanim privrednim subjektom BINGO MIP d.o.o. Čitluk te je brisan iz registra 

društava; 

- Privredni subjekt BINGO MIP d.o.o. Čitluk koji je u (..)% vlasništvu privrednog subjekta 
Bingo i čija je osnovna registrovana djelatnost iznajmljivanje i upravljanje vlastitim 

nekretninama ili nekretninama uzetim u zakup; 

- Privredni subjekt Majevica d.d. Srebrenik koji je u (..)% vlasništvu privrednog subjekta 
Bingo i čija je osnovna registrovana djelatnost prerada i konzerviranje krompira;  

- Privredni subjekt Tuzla-remont d.d. Tuzla koji je u (..)% vlasništvu privrednog subjekta 

Bingo i čija je osnovna registrovana djelatnost održavanje i popravak motornih vozila;  
- Privredni subjekt Kaletex d.o.o Kalesija koji je u (..)% vlasništvu privrednog subjekta Bingo 

i čija je osnovna registrovana djelatnost proizvodnja vanjske odjeće; 

- Privredni subjekt Autosaobraćaj d.o.o. Tuzla koji je u (..)% vlasništvu privrednog subjekta 

Bingo i čija je osnovna registrovana djelatnost cestovni prevoz robe; 
- Privredni subjekt Kvin d.o.o. Tuzla koji je u (..) % vlasništvu privrednog subjekta Bingo te 

(..)% Senada Džambića i čija je osnovna registrovana djelatnost proizvodnja destilovanih 

alkohonih pića; 
- Privredni subjekt Trgovina na veliko i malo d.o.o. Kalesija koji je u (..)% vlasništvu 

privrednog subjekta Bingo te (..)% Senada Džambića i čija je osnovna registrovana djelatnost 

iznajmljivanje i upravljanje vlastitim nekretninama ili nekretninama uzetim u zakup;  
- Privredni subjekt Transservis - trgovina d.o.o. Tuzla koji je u (..)% vlasništvu privrednog 

subjekta Bingo i čija je osnovna registrovana djelatnost trgovina na veliko dijelovima i 

priborom za motorna vozila; 

- Privredni subjekt Eko život d.o.o. Tuzla koji je u (..)% vlasništvu privrednog subjekta Bingo i 
čija je osnovna registrovana djelatnost sakupljanje neopasnog otpada.  

 

Niti jedno od navedenih privrednih subjekata, prema navodima iz Prijave, se ne bavi trgovinom na 
malo prehrambenim proizvodima i robom široke potrošnje. 

2. Privredni subjekt C.D.E.B., ciljano društvo  

 

Privredni subjekt C.D.E.B. Trgovačko društvo d.o.o. Sarajevo, Stupska bb, Sarajevo  je registrovan u 

sudskom registru Općinskog suda u Sarajevu pod matičnim brojem: 65-01-0358-11 (stari broj: 1-
21428). U vlasništvu je privrednog subjekta Compagnie de Distribution Europenne, 24 Rue Auguste 

Chabrierers, 75 015 Pariz, Francuska, a koja je u vlasništvu privrednog subjekta ITM Entreprises, 24 

Rue Auguste Chabrierers, 75 015 Pariz, Francuska.   
 

Osnovna registrovana djelatnost privrednog subjekta C.D.E.B. je trgovina na malo prehrambenim 

proizvodima i robom široke potrošnje. Svoja (..) maloprodajna objekta ima u (..) gradova na cijeloj 
teritoriji Bosne i Hercegovine.  

Osim toga, privredni subjekt C.D.E.B. u određenim prodajnim objektima daje u podzakup dijelove 

svojih objekata uglavnom radi obavljanja ugostiteljske djelatnosti (na kraju juna 2014. godine je bilo 

(..) takvih ugostiteljskih objekata) kao i radi obavljanja drugih djelatnosti kao što su prodaja odjeće, 
dječijih igara, pranje automobila i sl. 

 

Privredni subjekt C.D.E.B tako upravlja sa (..) maloprodajna objekta u (..) gradova u Bosni i 
Hercegovini pod brendom InterEx koji su smješteni u urbanim i prigradskim područjima, uglavnom 

im je prosječna površina oko (..) m² te se u istim prodaju proizvodi lokalnih i međunarodnih 

dobavljača.  
 

 

3. Privredni subjekt E.R.C.B., ciljano društvo  

 
Privredni subjekt European Retail Company d.o.o. za razvoj nekretnina Bijeljina, Trg kralja Petra I 

Karađorđevića, Bijeljina  je registrovan u sudskom registru Okružnog privrednog suda u Bijeljini pod 

brojem: 59-01-0063-14 (stari broj: 1-5867). U vlasništvu je privrednog subjekta ITM Entreprises, 24 
Rue Auguste Chabrierers, 75 015 Pariz, Francuska nakon što je istom pripojen privredni subjekt 

European Retail Company Luxembourg S.A., 3 Rue Guillaume Kro, L – 1882 Luxembourg koji je bio 

prethodni vlasnik privrednog subjekta E.R.C.B.  

 
Privredni subjekt E.R.C.B. u Bosni i Hercegovini je osnovan sa ciljem upravljanja nekretninama u 

kojima se nalaze maloprodajni objekti C.D.E.B.. 

 

4. Obaveza prijave koncentracije 

 

Obaveza prijave koncentracije privrednih subjekata, u smislu člana 14. stav (1) tačke a) i b) Zakona, 
postoji ako ukupni godišnji prihodi učesnika koncentracije ostvareni prodajom roba i/ili usluga na 

svjetskom tržištu iznose 100.000.000,00 KM, po završnom računu u godini koja je prethodila 

predmetnoj koncentraciji, i da ukupan prihod svakog od najmanje dva privredna subjekta učesnika 

koncentracije ostvaren prodajom roba i/ili usluga na tržištu Bosne i Hercegovine iznosi najmanje 
8.000.000,00 KM, ili ako je zajednički tržišni udio učesnika koncentracije na relevantnom tržištu veći 

od 40,0%. 

 
Ukupni godišnji prihodi privrednih subjekata učesnika koncentracije (i njihovih povezanih privrednih 

subjekata), na dan 31. decembar 2013. godine: 

                          Tabela 1. 

 Bingo d.o.o. export-

import Tuzla 

(Bingo grupacija) 

Bingo d.o.o. C.D.E.B E.R.C.B. 

KM     

Svijet - - - - 

BiH (..) (..)* (..) (..) 

Izvor: podaci iz Prijave * razlika je nastala, kako se navodi u Prijavi,  zbog različitog načina knjiženja 

prihoda po osnovu  knjižnih odobrenja 

Ukupan prihod privrednog subjekta ITM na svjetskom nivou u 2013. godini iznosio je (..) EUR 

((..)KM).  

 
Slijedom navedenog učesnici koncentracije ispunjavaju uslov ukupnog godišnjeg prihoda, iz člana 14. 

stav (1) tačka b) Zakona, te su obavezi podnijeti prijavu koncentracije.  

 
Prema navedenim podacima (Tabela 1.) privredni subjekti učesnici koncentracije ispunjavaju uslove 

ukupnog godišnjeg prihoda, iz člana 14. stav (1) Zakona. 

 

 

5. Pravni osnov i pravni oblik koncentracije 

 

Podnosilac prijave je kao pravni osnov predmetne koncentracije dostavio Ugovor o kupoprodaji udjela 
kojeg su dana 30.07.2014. godine potpisali Senad Džambić, ispred privrednog subjekta Bingo d.o.o. 

kao kupac i gospodin Pierre – Yves Conan, ispred privrednog subjekta Compagnie de Distribution 

Europenne i ITM Enterprises kao prodavac.  
 

Privredni subjekt Bingo Ugovorom o kupoprodaji udjela namjerava steći, nakon ispunjenja 

preduslova, (..)% vlasničkog udjela u ukupnom osnovnom kapitalu ciljanih privrednih subjekata. 
 

U skladu sa naprijed navedenim, a na osnovu člana 12. stav (1) tačka b) pod 1. Zakona, pravni oblik 

koncentracije je sticanje kontrole jednog privrednog subjekta (Bingo) nad drugim privrednim 

subjektima (C.D.E.B  i E.R.C.B), sticanjem većine udjela u osnovnom kapitalu. 

 

6. Pravni okvir ocjene koncentracije 

 
Konkurencijsko vijeće je u postupku ocjene koncentracije  primijenilo odredbe Zakona, Odluke o 

utvrđivanju relevantnog tržišta («Službeni glasnik BiH», br. 18/06 i 34/10), te Odluke o načinu 

podnošenja prijave i kriterijima za ocjenu koncentracija privrednih subjekata. 

 
Konkurencijsko vijeće je, na osnovu člana 43. stav (7) Zakona, koristilo sudsku praksu Evropskog 

suda i odluke Evropske komisije, kao i kriterije i standarde iz Obavijesti Evropske Komisije o 

izračunavanju ukupnog prihoda u skladu s Uredbom Vijeća (EEZ) broj: 4064/89 o kontroli 
koncentracije privrednih subjekata. 

 

7. Relevantno tržište koncentracije 
 

Relevantno tržište koncentracije, u smislu člana 3. Zakona, te čl. 4. i 5. Odluke o utvrđivanju 

relevantnog tržišta, čini tržište određenih proizvoda/usluga koje su predmet obavljanja djelatnosti na 

određenom geografskom tržištu.  
 

Prema odredbi člana 4. Odluke o utvrđivanju relevantnog tržišta u proizvodnom smislu, relevantno 

tržište obuhvata sve proizvode i/ili usluge koje potrošači i/ili korisnici smatraju međusobno 
zamjenjivim, pod prihvatljivim uslovima, imajući u vidu posebno njihove bitne karakteristike, kvalitet, 

uobičajenu namjenu, način upotrebe, uslove prodaje i cijene.  

 
Prema članu 5. Odluke o utvrđivanju relevantnog tržišta, relevantno tržište u geografskom smislu 

obuhvata cjelokupnu ili dio teritorije Bosne i Hercegovine na kojem privredni subjekt djeluje u prodaji 

i/ili kupovini relevantnog proizvoda pod jednakim ili dovoljno ujednačenim uslovima i koji to tržište 

bitno razlikuje od uslova tržišne konkurencije na susjednim geografskim tržištima. 
 

Uzimajući u obzir pretežne registrovane djelatnosti učesnika koncentracije, relevantno tržište 

proizvoda i/ili usluga u konkretnom slučaju je tržište trgovine na malo prehrambenim proizvodima i 
robom široke potrošnje. 



7 

 

 

Obzirom da učesnici koncentracije imaju maloprodajne objekte u kojima obavaljaju trgovinu na malo 

prehrambenim proizvodima i robom široke potrošnje na području cijele Bosne i Hercegovine 

Konkurencijsko vijeće je utvrdilo da je relevantno tržište predmetne koncentracije u geografskom 
smislu tržište Bosne i Hercegovine. 

 

Slijedom navedenog, pod relevantnim tržištem predmetne koncentracije smatrat će se tržište trgovine 
na malo prehrambenim proizvodima i  robom široke potrošnje na teritoriji Bosne i Hercegovine. 

 

8. Analiza tržišta koncentracije 
 

Konkurencijsko vijeće je za potrebe analize tržišta trgovine na malo prehrambenim prozvodima i  

robom široke potrošnje na relevantnom geografskom tržištu Bosne i Hercegovine u 2013. godini, 

pored podataka dostavljenih od strana Podnosioca prijave, koristilo i podatke prikupljene u predmetu 
Konkurencijskog vijeća broj: 03-26-1-006-II/14.  

 

Pregled tržišnih udjela učesnika koncnetracije i glavnih konkurenata na tržištu trgovine na malo 
prehrambenim proizvodima i robom široke potrošnje na tržištu Bosne i Hercegovine u 2013. godini: 

 

Tabela 2. 
Rb Naziv privrednog subjekta Ukupni prihodi trgovine na malo (KM) Tržišni udio% 

1. Konzum d.o.o. Sarajevo (..) (..) 
2. Bingo d.o.o. Tuzla (..) (..) 
3. Mercator BH d.o.o. Sarajevo (..) (..) 
4. FIS d.o.o. Vitez (..) (..) 
5. C.D.E.B. (..) (..) 
6. Delhaize BH d.o.o. Banja Luka (..) (..) 
7. Moj Market Banja Luka (..) (..) 
8. Ostali (..) (..) 
UKUPNO 4.344.551.792,00 100,00 

Ukupno (2+5) (..) (..) 

Izvor: podaci iz Prijave; podaci Konkurencijskog vijeća 

 

Prema podacima Tabele 2. privredni subjekt Bingo na tržištu Bosne i Hercegovine ima tržišni udio od 

(..)% dok privredni subjekt C.D.E.B. ima tržišni udio od (..)% na tržištu trgovine na malo 

prehrambenim proizvodima i robom široke potrošnje. Zajednički tržišni udio koji stiču predmetnom 
koncentracijom iznosi (..)%.   

 

Privredni subjekt Bingo je u 2013. godini poslovao u  (..) objekata u  (..) gradu/naseljenom mjestu dok 
je privredni subjekt Interex poslovao u (..) objekta u (..) gradova/naseljenih mjesta.    

 

Kategorizacija prodajnih objekata prema veličini prodajne površine u Bosni i Hercegovini je 
regulisana putem dva pravilnika i to za područje Republike Srpske Pravilnik o minimalno tehničkim 

uslovima u pogledu poslovnog prostora, opreme, uređaja i potrebne stručne spreme za obavljanje 

trgovinske djelatnosti (“Službeni glasnik RS” broj 84/07), a za područje Federacije Bosne i 

Hercegovine Pravilnikom  o uslovima minimalne tehničke opremljenosti poslovnih prostora za 
obavljanje trgovine i trgovinskih usluga („Službene novine Federacije BiH“, broj 49/12).  

 

Na području FBiH tako prema navedenoj kategorizaciji postoje minimarketi (od 50 do 100 m²  
prodajne površine), supermarket (od 100 do 500 m² prodajne površine),  maksimarketi (od 500 do 

1.500  m² prodajne površine) i hipermarket (preko 1.500 m² prodajne površine). 

 

Na području RS prodajni objekti prema veličini prodajne površine dijele se na minimarkete (od 50 m² 
do 400 m² prodajne površine), supermarkete (od 400 m² do 1500 m² prodajne površine) te hipermarket  

preko 1.500 m² prodajne površine. 

Privredni subjekt Bingo nema maloprodjene objekte u kategoriji maximarketa (objekte u kategoriji 

maximarketa ima privredni subjekt Interex i to po (..) u (..) i (..)) dok istovremeno privredni subjekt 

Interex u svom maloprodajnom  lancu nema objekte minimarketa (minimarkete ima privredni subjekt 

Bingo na području Sarajeva i Tuzle i to (..), odnosno (..) maloprodajnih objekata).  
 

Pregled maloprodajnih objekata (kategorije supermarketa i hipermarketa) u gradovima/naseljenim 

mjestima u kojima se pojavljuju oba učesnika koncentracije te maloprodajnih objekata njihovih 
glavnih konkurenta u 2013. godini dat je u Tabeli 3.: 

 

 
Tabela 3. 

  Učesnici koncentracije i glavni tržišni konkurenti  

 

supermarketi 

Broj 

objekata 

 

hipermarketi 

Broj 

objekata 

 

 

 

1. 

 

 

 

Sarajevo 

Merkator BH d.o.o. (..) Merkator BH d.o.o. (..) 
Konzum d.o.o. (..) Konzum d.o.o. (..) 
Hoše komerc d.o.o. (..) Amko komerc d.o.o. (..) 
Bingo d.o.o. (..) Bingo d.o.o. (..) 
Amko komerc d.o.o. (..) Tuš d.o.o. (..) 
Robot general trading d.o.o. (..) Robot general trading d.o.o. (..) 
Interex  (..) Interex  (..) 
Škafa d.o.o. (..) Fis d.o.o. (..) 

  UKUPNO (..) UKUPNO (..) 

 

 

2. 

 

 

Tuzla  

Bingo d.o.o. (..) Bingo d.o.o. (..) 
Konzum d.o.o. (..) Merkator BH d.o.o. (..) 
Dramar-ing d.o.o. (..) Tuš d.o.o. (..) 
Interex (..) Interex (..) 
Delhaize d.o.o. (..) Robot general trading d.o.o. (..) 
Piemonte d.o.o. (..) - (..) 
Supermarket Osnova (..) - (..) 

  UKUPNO (..) UKUPNO (..) 

 

 

3. 

 

 

Bijeljina 

Fructa trade d.o.o. (..) Fis d.o.o. (..) 
Delhaize d.o.o. (..) Interx (..) 
Konzum d.o.o. (..) Robot general trading d.o.o. (..) 
Bost d.o.o. (..) Tuš d.o.o. (..) 

- (..) Bingo d.o.o. (..) 
  UKUPNO (..) UKUPNO (..) 

 

 

4. 

 

 

Mostar 

Megamarkt d.o.o. (..) Konzum d.o.o. (..) 
Bingo d.o.o. (..) Interex  (..) 
Nameks d.o.o. (..) Robot general trading d.o.o. (..) 
Konzum d.o.o (..) Tuš d.o.o. (..) 
Amko komerc d.o.o. (..) Amko komerc d.o.o. (..) 
Merkator BH d.o.o. (..) Bingo d.o.o. (..) 

  UKUPNO (..) UKUPNO (..) 

 

 

5. 

 

 

Brčko 

Konzum d.o.o. (..) Fis d.o.o. (..) 
Zeljo d.o.o. (..) Tuš d.o.o. (..) 
Yimor d.o.o. (..) Mercator BL d.o.o. (..) 
Bogičević comerc d.o.o. (..) Zeljo d.o.o. (..) 
Interex  (..) Bingo d.o.o. (..) 

  UKUPNO (..) UKUPNO (..) 

 

6. 

 

Gračanica 

Tuš d.o.o. (..) Fis d.o.o. (..) 
Konzum d.o.o. (..) Robot general trading d.o.o. (..) 
Edo–slad d.o.o. (ETNA) (..) Bingo d.o.o. (..) 
Interex  (..) -  (..) 
Zeka comerc d.o.o. (..) - (..) 

  UKUPNO (..) UKUPNO (..) 

  Mercator BL d.o.o. (..) Konzum d.o.o. (..) 
7. Prijedor Supermarket Tuti Fruti d.o.o (..) Robot general trading d.o.o. (..) 

- (..) Bingo d.o.o. (..) 
- (..) Interex  (..) 

- (..) Nikić (..) 

  UKUPNO (..) UKUPNO (..) 

 

Imajući u vidu da u posmatranim gradovima pored učesnika koncentracije poslove maloprodaje 
prehrambenih roba i roba široke potrošnje obavljaju i drugi privredni subjekti (kako je to i prikazano 

Tabelom 3.) proizilazi zakljucak da postoji razvijena tržišna konkurencija.  

 

9. Ocjena koncentracije 

 

Konkurencijsko vijeće analizom relevantnih podataka prikazanih u Tabelama 2.-3., u smislu člana 17. 
Zakona, ocijenilo je da se provođenjem predmetne koncentracije neće značajno povećati tržišni udio 

učesnika predmetne koncentracije na relevantnom tržištu  trgovine na malo prehrambenim 

proizvodima i robom široke potrošnje u Bosni i Hercegovini i neće doći do stvaranja i jačanja 

njihovog dominantnog položaja.  
Predmetnom koncentracijom privredni subjekt Bingo namjerava unaprijediti svoje poslovanje na 

relevantnom tržištu te proširiti svoju maloprodajnu mrežu na geografskom području Bosne i 

Hercegovine na kojima trenutno ne obavlja poslovne aktivnosti. Cilj mu je također smanjenje troškova 
poslovanja što će rezultirati i pogodnostima za krajnje potrošače – kupce. Domaćim proizvođačima 

namjerava proširiti kanale distribucije u nove objekte ciljnih društava, a koji do sada, prema mišljenju 

Podnosioca prijave, nisu bili dovoljno zastupljeni.  

 
Konkurencijsko vijeće je tako utvrdilo da predmetna koncentracija ne sprječava, ograničava niti 

narušava tržišnu konkurenciju na relevantnom tržištu trgovine na malo prehrambenim proizvodima i 

robom široke potrošnje u Bosni i Hercegovini, te je odlučilo kao u dispozitivu ovog Rješenja. 

 

10. Administrativna taksa 

 
Podnosilac prijave na ovo Rješenje, u skladu sa članom 2. Tarifni broj 107. tačka d) Odluke o visini 

administrativnih taksi u vezi sa procesnim radnjama pred Konkurencijskim vijećem („Službeni glasnik 

BiH“, br. 30/06 i 18/11) je dužan platiti administrativnu taksu u ukupnom iznosu od 2.500,00 KM u 

korist Budžeta institucija Bosne i Hercegovine. 
 

11. Pouka o pravnom lijeku 

 
Protiv ovog Rješenja nije dozvoljena žalba. 

 

Nezadovoljna strana može pokrenuti upravni spor pred sudom Bosne i Hercegovine u roku od 30 dana 
od dana prijema, odnosno objave ovog Rješenja. 

 

 

              Predsjednica 

 

          Maida Čampara 

 

 

 


